
Å R S M E L D I N G 
for 

SOGN OG FJORDANE  VILLREINNEMND,  2017 

 
Sogn og Fjordane villreinnemnd har i 2017 bestått av fylgjande medlemmar: 

 

Kommune  Namn Villreinområde 

Askvoll Astrid Halstensen Sunnfjord 

Gaular Aud Marit Hage Sunnfjord 

Førde Kristine Lie Førdefjella og Sunnfjord 

Jølster Ragnhild Sæle Førdefjella, Sunnfjord og Svartebotn 

Gloppen Sjur Atle Austrheim Førdefjella og Svartebotn 

Naustdal Olav Svoen Førdefjella 

Stryn Silje Åsnes Skarstein Svarebotn 

Lærdal Stein Vidar Nemeth Lærdal/Årdal 

Årdal Ole Bjarne Hovland Lærdal/Årdal og Vest-Jotunheimen 

Luster Arne J Hauge Vest-Jotunheimen 

Vara har vore: 

Kommune  Namn Villreinområde 

Askvoll Kjell Kristian Karlsen Sunnfjord 

Gaular Arne Aarbergsbotten  Sunnfjord 

Førde Kjell Flaten Førdefjella og Sunnfjord 

Jølster Jan-Ove Flaten Førdefjella, Sunnfjord og Svartebotn 

Gloppen Gunnvor Sunde Førdefjella og Svartebotn 

Naustdal Merete Seielstad Fimland Førdefjella 

Stryn Asbjørn Fure Svarebotn 

Lærdal Annike Vanberg Lærdal/Årdal 

Årdal Anne Kauppi  Lærdal/Årdal og Vest-Jotunheimen 

Luster Eli Merete Hansen Moen Vest-Jotunheimen 

 

Leiar har vore Arne J Hauge frå Luster og nestleiar har vore Ragnhild Sæle frå Jølster. 

Sekretariatet har vore ved Siri Bøthun Naturforvaltning / Sogn Naturforvalting AS i Fresvik, 

med Siri Wølneberg Bøthun som ansvarleg sekretær. Verksemda vart overført frå 

enkeltpersonføretak til AS og skifta namn ila. 2017, alle forpliktingar og avtalar frå 

enkeltpersonføretaket vart vidareført i aksjeselskapet.  Inkludert i sekretariatsoppdraget som 

fagleg rådgjevar er Per Aksel Knudsen, kan nås på tlf.: 32090965 eller e-post: 

peraksel@sbnatur.no. Nemnda har felles sekretariat med villreinnemnda for Nordfjella og 

Fjellheimen. 

 

Møteaktivitet: 

Nemnda har hatt to plenumsmøter, dette var årsmøtet i Sogndal, 5. april 2017 og haustmøte på 

Skei 26. oktober 2017. Leiarane i villreinutvala vart inviterte til haustmøtet, tre av utvala var 

representerte i møtet. 

 

Villreininteressene har vore representerte i fagleg referansegruppe for verneområdestyret i 

Naustdal-Gjengedal lvo. gjennom felles representant med Førdefjella villreinutval ved Torger 

Eimhjellen, leiar i utvalet. Det har vore eitt møte i rådgjevande utval i 2017 (22.11.2017), 

villreinforvaltinga var ikkje representert. Nemnda har og vore representert i rådgjevande utval 

for verneområdestyret for Jotunheimen og Utladalen. Arne J Hauge frå Luster er nemnda sin 

representant. Det har vore eitt møte i utvalet, 18.-19. september. 

 

Leiar Arne J Hauge og sekretæren deltok på informasjonsmøte om prøvetaking for CWD på 

Gol 04.04.2017. 

 

Representanten frå Gaular, Aud Marit Hage og sekretæren og, deltok i Villreinrådet sitt 

årsmøte 07.-08.06.2017. 

 

Det vart halde to møter mellom nemnda villreinutvala frå Vest-Jotunheimen og Lærdal-Årdal 

i Sogndal (hhv. 26.04 og 15.09) i samband med CWD-saka. Frå nemnda deltok leiar Arne J 

Hauge (Luster) og sekretæren i begge møta. I septembermøtet deltok også Stein Vidar 

Nemeth (Lærdal), og Astrid Halstensen (Askvoll).   

 

Arbeid i nemnda 

Mykje av sakshandsaminga har gått føre seg gjennom bruk av internett og telefon, noko som 

sparar tid og ressursar. Nemnda har handsama i alt 24 saker i 2017. Me har motteke 9 saker 

for uttale i  ulike plan- og forvaltingssaker. Det er gjeve skriftleg innspel til 8 av desse sakene, 

ein sak var irrelevant, då den omhandla kraftline som ikkje kjem inn i noko villreinområde.  

 

I tillegg til høyringssakene, og utover kvote og/eller valdrelaterte saker, har nemnda teke 

initiativ og send ut brev i 3 saker. Desse har vore ang. prøvetaking av hjort i Luster kommune, 

overvaking i Vest-Jotunheimen og Lærdal-Årdal med tanke på CWD og oppmoding om 

innføring av bandtvang i fjellet i Luster, Lærdal og Årdal av omsyn til vanskelege 

vintertilhøve for villrein. 

 

I tillegg til høyringssakene har det vore fagdiskusjonar og dialogar med 

verneområdeforvaltarane i Naustdal-Gjengedal landskapsvernområde, Jotunheimen 

nasjonalpark/ Ultaldalen landskapsvernområde og Jostedalsbreen nasjonalpark. Det har og 

vore e-post- og telefondialog med sakshandsamarar hjå kommunar, fylkesmannen, og med 

utvalsleiarane. 

 

Viktige saker i villreinområda i Sogn og Fjordane i 2017: 

• Oppfylging av skrantesjuke. I samråd med villreinutvala har nemnda lagt til rette for 

frivillig prøveinnsamling av CWD-prøver på vaksne dyr under jakta 2017. 

I dei tre områda som har hatt jakt er dette fylgd godt opp. I dei to områda utan 

jakt i 2017 er det eit særleg ynskje om å få ut prøver pga genetisk opphav (Lærdal-

Årdal), geografisk nærleik til Nordfjella og stammenedgang (begge). Det kom ynskje 

om å ta ut prøver seint i jakta. Dette sette villreinutvala, med støtte frå nemnda, seg i 

mot, då det var så seint på året at bukken ville være i brust ved uttaket. Det vart spelt 

inn ynskje om å gjere prøveuttaket i samband med jakt 2018, noko som vart akseptert.  

• Fornying av konsesjon for Fortun Grandfaste har vore den største høyringssaka for 

nemnda. Det er å håpe at Hydro kan få nye vilkår som avbøter noko av skaden påført 

gjennom forstyrring og vanskelegare bruk av trekkvegar. 

• Ising av beita i dei indre villreinområda ga ein hard vinter. Det var positivt at 

kommunane innførte ekstraordinær bandtvang. 

• Arbeidet med beitegranskingar i alle områda har stogga opp, etter to rundar med 

forsøk på finansiering. Det vart henta inn lokal støtte, men prosjektet får ikkje støtte 

sentralt (frå Miljødirektoratet) som det var søkt om. 

Økonomi 

Budsjettet var på kr. 180 000 samla, eksklusive mva. Nemnda har nytta kr. 153 300     

eksklusive mva, dvs. eit overskot på kr. 26 700,-. Delar av overskotet skuldast manglande 

innsending av reiserekningar og krav på møtegodtgjersle, t.d. har medlemmane hatt krav på i 

alt kr. 38.580,- i samband med plenumsmøta aleine, det er utbetalt totalt 28.000,- i 

møtegodtgjersle. Vanskar med innlegging av reiserekning på nett er ei medverkande årsak til 

dette. 

 

 

Om dei ulike villreinstammene 
Det har i 2017 vore jakt i tre av dei fem villreinområda. Under fylgjer ein kort status for kvart 

område, slik det vart presentert på haustmøte i villreinnemnda. 

 

Rapportane frå villreinområda er for 2017 delt mellom dei to områda i aust (indre) og dei tre i 

vest (ytre). Vinteren var tøff med ising av beite i dei indre områda og kalveproduksjonen var 

låg, særleg i Vest-Jotunheimen. I vest ga den milde vinteren lite snø og lett tilgang på beite for 

dyra. Beitesommaren har vore god til normal, med lite insektsplage men tidleg haust. Under 

fylgjer ein gjennomgang av status i dei ulike områda, jfr. orienteringar frå villreinutvala på 

villreinnemnda sitt haustmøte. 

 

 

Lærdal-Årdal villreinområde:  

Vinterteljinga våren 2017 synte 148 dyr. Under flyteljing 14. juli vart det funne ein 

fostringsflokk i kjerneområdet på 117 dyr, av desse 33 kalv. Villreinutvalet anslår at ein har 

ca. 180 dyr. Det vart ikkje tildelt løyver i 2017. Det var venta eit pålegg om å jakte for å få ut 

CWD-prøver, men dette kom ikkje. Nemnda og utvalet har hatt ein skriftleg dialog med 

Miljødirektoratet kring felling og CWD-testing, direktoratet har akseptert at prøvetaking kan 

skje gjennom jaktuttak i 2018. 

 

To bukkar som hadde samanfiltra gevir måtte avlivast, det vart send inn CWD-prøve frå 

bukkane. 

 

 

Førdefjella villreinområde 

Nemnda har ikkje fått orientering frå villreinutvalet. Nemndsrepresentantar frå området fortel 

om god jakt med 100% felling av dei korta som vart nytta. Av omsyn til teljingar i forkant av 

jakt vart berre 10 av dei 15 løyva delt ut til jegerar. Dyra var i god kondisjon. Det er send inn 

CWD-prøver frå jakta. 

 

 

Sunnfjord villreinområde 

Vinteren 2016-17 vart et tald totalt 110-115 dyr. Det har vore ein god vinter i Sunnfjord, med 

lite snø. Det vart tidleg vårbeite og kalvinga kom og høvesvis tidleg. Tilvekst totalt: 34-36 

kalv, fordelt på ytre: 12, midtre 12-15, indre: 8. I midtre er det vanskeleg å telje av di dyra går 

uvanleg spreidd. Det har vore ein kald, fuktig sommar og med det godt beite som har halde 

seg lenge utover, og lite insektplager. Men hausten kom og tidleg. Det er registrert eitt tilfelle 

med fallvilt av rein. Det vart felt 19 dyr av 20 løyver i jakta, alle tildelte løyver vart nytta, det 

vart jakta heilt fram til siste jaktdag. Det vart felt 4 bukk, med ei snittvekt på 90 kg., bukkar 

med svakast utvikla gevir vart selektert for. Det vart felt 6 simler, snittvekt 42,5 kg., 1 

halvanna år bukk, 35 kg. og 6 kalv, snittvekt 20,5 kg. Dei minste kalvane var selektert ut for 

jakt. 

 

Jaktutøvinga var god, jegerane var tett fylgd opp. Villreinutvalet ventar ein vinterbestand på 

ca. 130 dyr, ein er på bestandsmålet for midtre og ytre, og noko under målet på indre. Det vart 

teke hjerneprøver for CWD-testing av 10 dyr. Ingen positive. 

 

Det vert framleis arbeidd med å få til ei beitekartlegging, det vert freista å få den utført 

gjennom ei studentoppgåve (Master).  

 

 

Svartebotnen villreinområde  

Stamma har teke seg opp att etter kvileåret 2016, som var utan jakt, og vinterstamma 2016-17 

var på 64 dyr. Jakta gjekk bra, 9 av 10 løyver vart nytta. Dei minste kalvane vart selektert ut 

og felt under jakta, slaktevekt 16 – 22 kg. Tilveksten i 2017 var på 15 kalvar. Det vart send 

inn hjerneprøver for CWD-testing. Etter jakt vart det tald 62 dyr, av desse 11 kalv, 6 1,5 års 

bukk, 5 1,5 års simle, 22 vaksne simler 13 bukk 2,5 år og 5 storbukk. Dyra er i god kondisjon.  

 

30. mai vart SNO varsla om funn av ein død bukk i ei bjørkeli i Gloppen, i område nedanfor 

Gloppestad og Astrheimstøylen. Det vart freista å ta CWD-prøve men dyret hadde lege for 

lenge, så hjernemassen var for nedbrote. 

 

Vest-Jotunheimen villreinområde 

Vinteren var vanskeleg i Vest-Jotunheimen med ising der dyra trekte til mindre nytta område, 

og då mykje ned i skog. Villreinnemnda varskudde kommunane om tilhøva og det vart innført 

ekstraordinær bandtvang i fjellet både Luster og Årdal. Frikøyrar-miljøet vart varskudd av 

verneområdeforvaltar i Jotunheimen nasjonalpark, og dei synte respekt og valde andre mål for 

turen. Det vart ein nedgang i tal skiløparar i Hurrungane i mars og tidleg april. 

 

Det har vore vanskeleg å telje dyra i 2017, då dei har gått mykje i skog både på vinteren og på 

vårbeiter. Flokkane har vore fylgde gjennom året, og det er teke foto frå bakken truleg av 

hovuddelen av bestanden, studie av desse vil verte nytta for å estimere bestanden nærare. 

 

Det er funne svært lite kalv og bukkeandelen i stamma verkar no høg. Det er pr. dato noko 

usikre tal, men siste berekna dyretal er en betand på 319 fordelt på 69% S/U (219), 9% kalv 

(30) og 22% vaksen bukk (70). Det er observert ein gjeldbukk i flokken, bukken er svært stor 

og unromalt feit, og har dårleg utvikla gevir. Det var ikkje tildelt løyver i 2017. 

 

Det er ikkje observert svekka dyr eller dyr med sjukdomsteikn. 

 

Vest-Jotunheimen har stor år-til-års variasjon i kalvetilvekst, og det er vanskeleg å berekne 

stammeutviklinga utan årlege kalveteljingar. Variasjonen verkar å ha samanheng med 

simlenes kondisjon. 

 

 

Utfordringar for forvaltinga 
 

Oppfølging av sjukdom 

Prøvetaking for CWD-testing vil vere viktig i alle villreinområde i mange år. I Sogn og 

Fjordane er det særleg viktig i Lærdal-Årdal og Vest-Jotunheimen, dette er ei utfordring med 

tanke på reduserte stammer og plutselege nedgangar i bestand som har skjedd i desse områda. 

Villreinnemnda bør ha gode dialogar med både Miljødirektoratet, Fylkesmannen og 

villreinutvala i tida framover. 

 

Kunnskapsnivået om kva parasittbelastning og sjukdom har å seie for villreinbestandane i 

Noreg er lågt. I Vest-Jotunheimen fryktar ein at sjukdom kan vere medverkande årsak til 

bestandsnedgang(ar) og vanskar med å halde stamma på bestandsmålet.  

 

Trongen for beitekartlegging 

Utfordringane som vart vektlagt av villreinutvala og teke opp i villreinnemnda i 2015 står 

framleis uløyste. Årsmeldinga for 2015 nemnde at fleire av områda saknar kunnskap om 

beitegrunnlaget i villreinområdet, særleg vinterbeita (alle områda har rikelege sommarbeiter). 

Villreinutvala freista å søke finansiering av kartleggingsprosjekt for beitegransking i 2016. 

Dei fekk nokre tilslag, men prosjektet vart ikkje fullfinansiert. Styringsgruppa for 

beitekartleggingsprosjektet bestemde seg for å freiste med nye søknadar i 2017, med endra 

prosjektskildring. Dett førte heller ikkje fram. Sunnfjord, som kanskje har det største behovet, 

og eit sterkt initiativ i saka, vil freiste å gå aleine, og få til ei kartlegging av vinterbeita ved å 

invitere NMBU til å la ein student ta masteroppgåva si på lav-kartlegging i Sunnfjord. 

 

Auka konfliktnivå og konfliktpotensial mellom utøving av friluftsliv; både i auken av talet på 

utøvarar og i sine nye formar, er og vil verte eit viktig tema framover. Dersom dette ikkje skal 

få konsekvensar, i form av fortrenging av villrein frå viktige beiteområde både sommar og 

vinter i større omfang enn i dag, er det viktig å arbeide for kanalisering og styring av denne 

auken til mindre sårbare område. 

 

Med dette vil vi få takke alle samarbeidspartnarar, spesielt villreinutvala som gjer en god jobb 

med  bestandsplanlegging, teljingar og gjennomføring av planar. 

 

 

27.03.2018 

 

 

 

        Arne J Hauge                      Siri Wølneberg Bøthun                                                       

           - leiar -                               - sekretær -                                 


